ՀԻՄՆԱՎՈՐՈՒՄ
<<Հայաստանի Հանրապետության կառավարության 2008 թվականի հուլիսի 24-ի N 830-Ն որոշման մեջ փոփոխություն և լրացում կատարելու մասին>> ՀՀ կառավարության որոշման նախագծի ընդունման
Որոշման նախագծի ընդունումը պայմանավորված է այն հանգամանքով, որ Հայաստանի Հանրապետության պաշտպանության նախարարության պաշտոնատար անձանց սպասարկման համար նախատեսված ծառայողական ավտոմեքենաների օգտագործման գործընթացում մեծ թիվ են կազմում մարտական հենակետեր, բարձրլեռնային գրունտապատ կամ խճապատ, ճանապարհային և ռելիեֆային, կլիմայական բարդ պայմաններ ունեցող տարածքներում ծառայողական ավտոմեքենաների շահագործման դեպքերը: Նշված պայմաններում շահագործման արդյունքում մինչև 1,8լ աշխատանքային ծավալի շարժիչներ ունեցող ավտոմեքենաները կամ ընդհանրապես հնարավոր չի լինում օգտագործել, կամ օգտագործման արդյունքում դրանք հաճախակի շարքից դուրս են գալիս, ինչը հանգեցնում է ժամանակից շուտ և ծախսատար նորոգումների, ինչպես նաև ավտոմեքենայի շահագործման ժամկետի օբյեկտիվ կրճատման: Նշված աշխատանքային ծավալով շարժիչներով կահավորված բարձր անցողունակությամբ ծառայողական ավտոմեքենաներ գրեթե չեն թողարկվում, ինչը խնդիրներ է առաջացնում համապատասխան հնարավորություններ ունեցող անհրաժեշտ ավտոմեքենաների ձեռք բերման գործընթացի համար: Բացի այդ, 2008 թվականի դեկտեմբերի 25-ի N 1554-Ն որոշմամբ հաստատված ՀՀ պաշտպանության նախարարության համակարգի կառուցվածքի համապատասխան ոչ բոլոր պաշտոնատար անձինք են ներառված գործող որոշման մեջ: Առկա իրավիճակում համարժեք լուծումներ տալու նպատակով որոշման նախագծով առաջարկվում է առանձին խմբով սահմանել ՀՀ պաշտպանության նախարարության համակարգում ծառայողական ավտոմեքենաների առանձին չափորոշիչները և երաշխիքային սպասարկման նվազագույն ժամկետները: 

Միաժամանակ, մատակարարների հետ ճշտվել է երաշխիքային ժամկետները` նրանցից մի մասը պայմանագրերով երաշխիքային ժամկետ է սահմանում 60 ամիսը,իսկ մի շարք մատակարարներ` 36 ամիսը: Ավելի երկար երաշխիքային ժամկետներով պայմանագրերը տնտեսապես շահավետ է ՀՀ պաշտպանության նախարարության համար: Հաշվի առնելով նախարարության գործունեության առանձնահատկությունները և դրանով պայմանավորված պաշտոնատար անձանց իրավասությունների շրջանակը, վերջիններիս ծառայությունը արդյունավետ կազմակերպելու նպատակով նախագծի 1-ին կետի աղյուսակի 3-րդ կետով նախատեսվում է նրանց համար մինչև 2,0լ աշխատանքային ծավալի շարժիչներ ունեցող ավտոմեքենաների գնում: Պրակտիկայում ձեռք են բերվում 1,6լ-2,0լ աշխատանքային ծավալի շարժիչներ ունեցող ավտոմեքենաներ` նաև հաշվի առնելով պաշտոնատար անձանց մարտական ծառայություն իրականացնող զորամասեր այցելությունների պարբերականությունը:

ՏԵՂԵԿԱՆՔ
<<Հայաստանի Հանրապետության կառավարության 2008 թվականի հուլիսի 24-ի N 830-Ն որոշման մեջ փոփոխություն և լրացում կատարելու մասին>> ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ

Որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:
ՏԵՂԵԿԱՆՔ
<<Հայաստանի Հանրապետության կառավարության 2008 թվականի հուլիսի 24-ի N 830-Ն որոշման մեջ փոփոխություն և լրացում կատարելու մասին>> ՀՀ կառավարության որոշման նախագծի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման վերաբերյալ

Որոշման ընդունման արդյունքում առաջացող հնարավոր ծախսերը կիրականացվեն յուրաքանչյուր տարվա Հայաuտանի Հանրապետության պետական բյուջեով Հայաստանի Հանրապետության պաշտպանության նախարարությանը նախատեսվող ընդհանուր հատկացումների uահմաններում:

